
Med æ vem syåtiv  over livet
Helgemessesøndag er ein dag som fyller oss med ulike 
kjensler. Mange er det som har nokon av sine næraste 
på ein av gravplassane her i Gloppen eller ein annan 
stad i landet. Det er ei stille vandring til gravplassane 
denne dagen.

Fleire har misst nokon av sine kjære nett dette siste 
året. Det er godt når ein er i sorg å ha ei grav å gå til, 
men samstundes kjenner ein seg så fatige der på grav
plassen. Ein kan ha med ein mosekrans eller plassere 
ei brennande lykt på grava. Sorg er det ikkje noko 
mønster for. Kvar må bere si sorg på sin måte og 
uttrykke si sorg på sin måte.

Dei som har mist nokon av sine næraste dette siste 
året, er spesielt innbedne til ei gudsteneste på helge
messesøndag der og namna til dei døde vert lesne opp. 
Det kan vere godt å vere i Guds hus og høyre Guds 
ord, vere med å synge salmar som kan vere til trøyst, og 
vere med i felles bøn.Men for nokon kan det også vere 
hardt berre det å vere i kyrkja denne dagen.

Gravferdsdagen vert så nær og levande for ein.
Det vil verte bedt for dykk som som sit igjen om at de 
må få kraft og styrke når de kjenner dykk einslege og 
når sorga lammar dykk. Og først og fremst om at de må 
få sjå han som kom nettopp for å hjelpe oss menneske 
og som vil at vi skal kome til han med det som er vondt 
og vanskeleg. Han har tid å lytte til di klage og naud. 
Han kan gje kvile for trøytte tankar.

Ofte er det og nattverd i kyrkjene denne søndagen. 
Når vi kjem fram til alteret, så ser vi berre ein del av 
alterringen. Det er eit fint symbol på at når vi feirar 
nattverd så står vi i ein samanheng med dei som har 
gått i førevegen.

Helgemessesøndag eller Alle 
helgens dag har vi overteke frå 
Den katolske kyrkja. På 800- 
talet vart dette ei felles feiring 
for alle helgener som ikkje 
hadde fått sin eigen minnedag.

Jesus Kristus kom med ein god og glad bodskap.
Vi får høyre om vona vår ved trua på Jesus Kristus. 
Helgemessesøndag er ein dag då vi let tankane våre gå 
heilt fram til Guds fullkomne rike. Der ikkje sjukdom, 
død, gråt eller synd lenger har nokon plass. Der og 
gleda er fullkomen. Den kvite messehagelen som vi 
nyttar denne søndagen er ein glad farge som skal 
minne om glede. For oss evangeliske kristne er ikkje 
denne dagen ein helgenfest slik som i Den katolske 
kyrkja, men det er ein dag til minne om alle kjende og 
ukjende menneske som døydde i trua på Jesus Kristus 
og no er heime hjå Gud. Dei levde under vidt forskjel- 
lege kår, men dei var tru i forfygjing og liding. Såleis 
kan dei vere føredøme for oss som lever i dag at vi ikkje 
må gje opp om vi møter ting som er vanskelege.

Det er viktig at vi kan stanse opp i alt vårt daglege 
strev og spøije kva som verkeleg har verdi for oss. Slik 
at vi og kan finne ut kven vi sjølve er og kven Gud er. 
Det kjem ein dag i kvart menneskeliv,ein dag då alle 
verdiar viser sin sanne verdi. Då eigedom, rikdom og 
posisjon ikkje betyr noko som helst. Då det berre er ein 
ting som er avgjerande for oss, eig vi denne trua på 
Jesus Kristus som hjelper oss heilt fram til dette 
fullkomne riket.

Det er eit ord som eg tykkjer er det sterkaste eg veit i 
møte med døden og som samstundes gjev meg frimod til 
å rette blikket mot æva. Det er det ordet som Jesus sa 
til Marta då ho hadde misst bror sin Lasarus: «Eg er 
oppstoda og livet. Den som trur på meg skal leve om 
han så døyr.» Joh. 11.25. Det er eit ord som lyser for oss 
både på ein gravstad og med tanke på at vi sjølve ein 
dag skal fare herifrå. Jesus har bana veg for oss. Han 
har sigra over døden. Ein som var biskop i Bjørgvin, 
Johan Nordahl Brun, har skrive ein sterk og frimodig 
salme om dette: «Jesus lever, gravi brast!»

I det andre verset står det slik: «Open har eg himlen 
funne, Jesus vann, og eg har vunne!»

God helg!
K olb jørn  A ske

Framsida er denne gongen henta frå ein av skulen sine illustrasjonsplansjar til bibelsoga. Den har vore brukt 
langt tilbake I undervisinga ved Vereide skule. Motivet 'Jesus stiller stormen' i Matt. 8,23-27 skulle vere kjend for 

oss alle: Jesus er med, uansett kor vanskeleg situasjonen er. VI kan, som disiplane, rope på Han. (foto: msr)



Nei, i haust får vi ikkje ein ny Bibel, 
men ei ny bibelomsetjing. Dei har lagt 
vekt på å halde seg nær til grunn
teksten samstundes som dei i 
arbeidet har 
vore sterkt opp
tekne av at 
språket i om
setjinga skal 
klinge godt og vere godt litterært.

Ei kvar omsetjing inneheld også ei 
tolking. Det gjeld både den gamle og 
den nye omsetjinga. Når vi les 
Bibelen på eit framandt språk, t.d. 
engelsk, kan det skje at vi vert klåre 
over nyansar vi før ikkje har lagt 
merke til. Dette vil sikkert også skje 
når vi les den nye omsetjinga. Det 
vert spennande slik å lese Bibelen på 
nytt.

Bibelen er den mest utbreidde boka 
i verda og det som har påvirka 
kulturen vår, ja, kanskje heile verds
historia, mest.

På eit besøk i Japan vart eg spurd 
om kva for eit flyselskap eg kom med, 
om det var det kristne. Eg forstod 
ikkje spørsmålet, men det var SAS dei 
meinte. Flyselskapet med dei kross- 
merkte flagga. Eg trur vi er mykje 
meir kristne i dette landet enn det vi 
tenkjer over. Dei felles verdiane vi 
held høgt, er kristne verdiar.

Likeverd. Vi har mykje frå den 
boka der det står: « Der er ikkje jøde 
eller grekar. Der er ikkje slave eller 
fri. Der er ikkje mann eller kvinne.»

Toleranse. Vi har det frå han som 
sa: «Den som er utan synd, kan kaste 
den første steinen.»

Solidaritet. Vi har det frå han som 
sa: « Det de gjer mot ein av mine 
minste små, gjer de mot meg.»

M enneskeverd. Vi har det frå han 
som sette barnet øvst.

Kjærleik. Vi har det frå han som 
sa: « Tilgje dei, for dei veit ikkje kva 
dei gjer.»

I Japan kom eg i kontakt med ein 
professor som hadde lese Ibsen, men 
også Bibelen. Sjølv var han buddhist. 
Eg spurde kva stykke i Bibelen han 

tykte var det beste. 
Han memnde 
Den miskunnsame 
sameritanen, men 
la til: «Han enga

sjerte seg kanskje litt for mykje.» Sett 
frå ein buddhistisk synsvinkel var det 
sikkert riktig. Men ikkje ut frå ein 
kristen.

Den nye bibelomsetjinga kan hjelpe 
oss til å få eit endå betre tak i kristne 
verdiar og bere dei med oss og gje dei 
ei framtid.

Så få fatt i det nye bibelomsetjinga 
og les! Sjølv om du heilt sikkert 
framleis vil ha bruk for den gamle 
Bibelen din med sine understrekingar 
og di tolking av kva som er viktig.

Stjorn var namnet på den første 
norske bibeloversetjinga. Stjorn tyder 
styre. Så lat oss styre inn i kvardagen 
og inn i framtida etter den boka der 
Jesus Kristus er sentrum!

O.S.G.

Saman l krisa
Vi ber alle med oss dei forferdelege 
hendingane 22.07., då Noreg stogga 
opp.

Mange døde, mange vart skadde på 
sjel og kropp, og mange står att med 
personleg sakn og djup sorg. Vi er alle 
prega av det som hende og kjenner 
4jup sympati med dei som så brutalt 
vart råka.

Men kanskje var ikkje den aller 
største krisa for deg 22.07., men ein 
annan dag. Du opplevde at di verd 
gjekk i stykker, sjølv om det ikkje 
fekk dei store oppslaga i avisa.

Helgemessesøndag er det guds
tenester i alle soknekyrkjene i 
Gloppen, og vi vil minnast dei av våre

som har gått bort det siste året med 
namn og tenne lys for kvar einskild. 
Vi vil dele sorg og håp.

Etter 22.07. har det vor mykje lys 
og roser. Men vi må også gje plass til 
sinne og fortviling. Og om vi, som 
Skrifta seier, ikkje sørgjer som dei 
som ikkje har von, må vi ikkje for
vente at nokon skal tørke tårene på 
eit tidspunkt då dei helst vil gråte 
over tap. Prossessane i livet kan 
ikkje forserast.

Jesus seier: «Eg er vegen.» Og 
meinte at der det ikkje er nokon veg, 
følgjer han med deg. Og så vert det 
veg gjennom det veglause.

Sjølvsagt kan vi ikkje gjere Jesu 
ord til våre. Men likevel kan vi 
i mindre målestokk gå inn i orda og 
vere med eit menneske som er under
vegs. Vi kan vere medvandrarar og 
slik hjelpe kvarandre gjennom.

«Nå åpner savnet sine øde vidder.
En ukjent strekning ligger foran deg. 
Frykt ikke ensomheten 
på din vandring,
du skal få styrke på din smertes vei. 
Her i din nød, hvor alt 
er fylt av fråvær, er Gud deg nær 
og rekker deg sin fred.»

Svein Ellingsen

Velkomen til kyrkje helgemesse
søndag!

O.S.G.



Harald Forland heldt si siste 
gudsteneste i Breim kyrkje. 9. oktober.

Avskjedsfest med 
takk og gåver til 
Harald Forland

Søndag 9. oktober heldt Harald 
Forland si siste gudsteneste i Breim 
kyrkje. Kyrkja var godt besøkt, og etter 
guds-tenesta var det var mange som 
ynskte å helse Harald etter 14 år som 
prest i bygda. Både Harald og resten 
av familien har i tillegg vore aktive 
innan organisasjonslivet og idrett, så 
dei fleste i bygda har møtt heile fami
lien Forland i ein eller annan saman
heng, ikkje berre Harald i kyrkja si 
teneste.

Etter gudstenesta var det arrangert 
ein avskjedsfest for heile familien i 
regi av Breim og Gimmestad sokn, 
Breimsbygda Idrettslag samt med del
taking og helsingar frå fleire av orga
nisasjonane i bygda. Det var flott laga

til med både musikalske innslag 
og ei matøkt, og tilstellinga var 
godt besøkt i ein nesten fullsett 
Breimshall.

Det vanka også gåver til heile 
familien som takk for innsatsen i 
bygda, og til Harald for vel utført 
prestegjerning i Breim og Gim
mestad sokn. Det vart spøkefullt 
sagt i fleire av helsingane at ein 
rekna opphaldet ved Bergen som 
midlertidig, og at familien var 
velkomne tilbake når dette var 
fullført!

Tekst og foto: 
Jan Arve Strand

Laurdag 1. oktober hadde 
bameforeininga i Hyen og 
den nystarta speidar gruppa 
ein felles tur i Røyrvika. 
Tema for dagen var vatn, 
båt og fisk. Kvelden før 
hadde Jostein Arne Røyrvik 
og borna vore ut og sett 
mange garn. Mange hadde 
aldri vore med på å dra garn 
før, så dette var spennande. 
Det var også eit mål for 
turen at alle som ville, 
skulle få prøve å ro litt. 
Stemninga var god då den 
eine fisken etter den andre 
sprella over båtripa. Sjølv 
om det ikkje var nokon fis- 
kekonkurranse, var det 
spennande å sjå kven som 
fekk flest fisk, eller størst 
fisk.

Vel i land att, var det tid 
for å studere forskjellen på 
aure og røye, og hann- og

hofisk. Sist men ikkje 
minst, måtte fisken steikast 
på bål, og dei fleste smakte 
fisken 6g, sjølv om nokre var 
glade for at dei slapp å ete 
berre fisk! Alvhild Holme 
hadde baka rundstykke, 
som med litt smør på smak
te nydeleg både åleine og 
attåt fisk!

Etter maten var det 
andakt. Historia ”Peters fis
kefangst” vart dramatisert. 
Nokre av deltakarane tok 
rollene på sparket så dei 
som stod på land fekk sjå 
korleis Jesus bad Peter 
kaste nota etter at han 
hadde tala til folket på 
stranda.

Vi kunne nyte eit fantas
tisk vér denne laurdagen.

Full konsentrasjon 
om fiskens indre.

Det var varmt nok til å gå i 
T-skjorte. På slutten kunne 
ein øve på roing, åleine eller 
to og to, så det var om å 
gjere å halde same takt...

Tusen takk til naboar og 
hyttenaboar som lånte oss

Ein av båtane på veg ut 
for å dra garn.

båtar så vi hadde plass til 
alle!

Tekst og  foto: 
Anne Berit Selle



Årets konfirmantleir på Nes
holmen gjekk av stabelen 
siste helga i september. Det 
vart ei aktiv helg med mykje 
program og god stemning til 
sein kveld som tidlegare år. 
Konfirmantane bidrog med 
godt humør og flott innsats 
både i gruppearbeid, på den 
noko uvanlege fotballturne
ringa, på underhaldingskvel- 
den og under nattmanøveren 
seint laurdags kveld.

Konfirmantane løyste fleire 
av oppgåvene under leiren i 
mindre grupper, tilsvarande 
dei aktivitetsgruppene dei 
skal følgje resten av året.

Fleire av konfirmantgruppe- 
leiarane var med på leiren. 
Mellom anna fekk bogesky- 
tingsgruppa sikte seg inn på 
sine fyrste mål for konfir- 
mantåret i lag med leiarane 
Olav Aabrekk og Amt Johnny 
Alme.

Også dansegruppa fekk 
instruksjon av sine leiarar på 
leiren; Iselin Kverne vik og 
Solveig Husevåg. Dei arbeid
de godt og var på rekordtid 
klare til å syne fram lovsongs- 
dansen "Joyful” på guds
tenesta sundagen.

Lokallagsleiar for KRIK- 
Sandane, Ingeborg Eikenæs,



øvde inn dramatisering av 
tekstlesinga i gudstenesta i 
lag med KRIK-gruppa. Dei 
andre gruppene førebudde på 
ulike måtar kveld og morgon
samling under leiren og andre 
gudstenesteinnslag.

Eit solid leiarteam med 12 
ungdomar og 7 vaksne gjorde 
ein kjempejobb både med 
førebuing og gjennomføring 
av programmet.

Ungdomsleiarane, med 
leiarerfaring frå mellom anna 
leiapkjirs og tidlegare konfir- 
ma> .eirar, reiste til Nes- 

I holmen fredagskvelden for å 
li gjere klart til å ta imot konfir

mantane laurdagen. Dei gjor
de ein flott innsats både som 
gruppeleiarar, i songgruppe 
og band, i matgruppe og med 
filming av aktivitetar under 
leiren.

Vi håpar å kunne fortsette 
denne tradisjonen med å invi
tere fjorårskonfirmantar til å 
gå leiarkurs til vinteren 2012

og bli med som leirleiarar 
på neste konfirmantleir.

Dei yngste leirdeltaka- 
rane var Erlend Fagerli (4 
år) og Amalie Haugen (7 år) 
Dei tykte det var kjempeartig 
å vere med på leir. Medan for
eldra var opptekne med leiar- 
oppgåver, utforska dei leirom- 
rådet og fekk vere med på 
artige leikar i lag med konfir
mantane. Amalie fortel at ho 
likte særleg godt å få sitte å 
sjå på dansegruppa medan 
dei øvde.

Tema for konfirmantleiren 
var "overvinn det vonde med 
det gode!". Dette fekk kon- 
firmantanane høyre meir om i 
sokneprest Olaf Sigurd 
Gundersen si undervisning 
under seminaret, og var eit 
gjennomgangstema i songar 
og i gudstenesta i Hyen kyr
kje sundagen. Vi ynskjer at 
konfirmantane skal få opp
leve at å bygge gode felles
skap og ta vare på kverandre

er det viktigaste vi kan 
gjere for å overvinne 
det vonde med det 
gode, for størst av alt er 
kjærleiken! Og den 
aller største kjærleiken 
er den Jesus har vist 
oss.

Takk til konfirman- 
tantar og leiarar som 
saman laga leir med

Foto: Martha Sofie Eide.

trivsel og god stemning! 
Takk til foreldra som baka 
nydelege bollar tål oss og 
til staben på Nes-holmen 

for smil og velvilje!

In gv ild  F agerli



Sørflgruflte -  noko for åeg?
Å misse ein person som 
står oss nær, fører med 
seg sorg. Sorg er per
sonleg og individuell, 
ulike reaksjonar kan 
melde seg. Sorg tek tid 
og må gjennomlevast.
Vi snakkar om eit sorg
arbeid, ein prosess vi 
går igjennom.

Sorgarbeid tek på 
kreftene og går gjerne i 
bølgjer. : Sjølv etter 
månader og år må vi 
vere innstilt på å gje 
sorga rom. Sorg handlar 
ikkje om ”å bli ferdig 
med”, men om å innlem
me også denne erfa
ringa i livet.

Kyrkja i Gloppen ynskjer å vere til 
hjelp for dei som opplever sorg, og 
gjev tilbod om å delta i sorggruppe 
der ein kan kome saman og vere til 
støtte og hjelp for kvarandre. 
Erfaring viser at ei sorggruppe fun
gerer best dersom dei som deltek, er i 
sorgsituasjonar som liknar kvaran
dre. Behovet for å dele sorga med 
andre som har opplevd omlag det 
same som ein sjølv, kan kjennast 
sterkt anten sorga er ny eller gamal.

Ei sorggruppe er ei samtalegruppe 
med inntil seks deltakarar som kjem 
saman for å dele erfaringar og opple
vingar etter å ha mista ein av sine

1 neste nummer av kyrkjebladet 
tek vi med oversikt over korleis 
dei nye sokneråda har konsti
tuert seg.

næraste. Kvar sam
ling varer ca 2 timar 
og antal samlingar 
varierer med gruppes- 
torleiken, gjerne 6-8 
gongar. Sorggruppa 
skal vere ein trygg fel
lesskap der ein kan 
setje ord på tankar, 
kjensler og reaksjonar 
sorga fører med seg. 
Der kan ein prate om 
gode minne, samtidig 
som ein kan få bear- 
beide det som kjen
nest vondt og vanske
leg. Ein kan få snakke 
om noko av det som 
har vore, kva ein 

ynskjer for livet framover og finne 
styrke til å gå vidare. Slik får ein 
hjelp, og slik gjev ein andre hjelp. 
Den enkelte bestemmer kva ein vil 
seie og kor mykje. Kvar gruppe har to 
leiarar som har føresetnader for å 
møte menneske i sorg. Både leiarar 
og deltakarar har teieplikt.

Nye sorggrupper startar etter 
kvart som ein har fått nok deltaka
rar, og er tilpassa behova til dei som 
melder seg. Det kan feks. vere gruppe 
for dei som har mista ektefelle eller 
sambuar, for vaksne som har mista 
sysken eller foreldre, eller for forel
dre som har mista bom eller ung
dom.

D ersom  d u  k an  te n k je  d e g  å 
d e lta  i e i  s o r g g r u p p e  -  e l le r  
y n sk je r  f le ire  o p p ly sn in g a r  om  
d ette  t ilb o d e t  -  e r  d u  v e lk o m e n  
til å ta  k o n ta k t m ed  d ia k on im ed - 
a r b e id a r e n  i G lo p p e n , B r it t  
R a n d i H eggh eim , t l f  908 47 592.

"Skal tru?"
Trusopplæringsplanen for Glop
pen er no klar til å presentasjon 
og utprøving. Alle sokna har i lag 
freista å sy saman godt innar
beidde samlingar i kyrkje, lag og 
organisasjonar med nyskapande 
idéar til ein felles trusopplæ- 
ringsplan som vi har kalla: “Skal 
tru?” Vi gler oss til å utforske 
trua på Jesus i fellesskap. Skal 
tru? Vil tru? Trur eg? Kva trur 
du? Skal tru om eg blir rekna 
med?

Vi ønskjer å gi ei samanheng
ande trusopplæring for bom og 
unge som er innkluderande, som 
vekkjer og styrkjer kristentrua, 
gir kjennskap til den treeinige 
Gud og medverkar til kristen 
livstolking og livsmeistring.

Planen vil bh presentert i ei 
brosjyre og sendt ut til alle hus
standar i Gloppen på nyåret. Dei 
nye tiltaka i trusopplæringa vil 
bh sett i verk etter kvart som vi 
har ressursar til det.

Før vi kjem så langt vil vi gjer
ne få invitere til ei samling der 
vi vil informere om planen: tys
dag 22.november i Sandane kyr
kje kl.19.00-21.00.

Sokneråd og dei med leiaran- 
svar i bame- og ungdomsarbei
det vil få personleg invitasjon til
sendt, men alle som er opptekne 
av trusopplæring i tida framover 
er hjarteleg velkomne!

Kjem du, skal tru? :-)

Venleg helsing 
Ingvild K. Fagerli, 

på vegne av
Trusopplæringsutval og tilsette 

i kyrkja i Gloppen.



MIN SALME
M itt namn er Julie Hauge Hjelmeset, 
bur på Hjelmeset som ligg i den flotte 
bygda Vereide. Eg er gift med Olav og 
vi har tre flotte barn.

Min arbeidsplass er i heimen og i 
psykiatrien på Nordfjordeid.

Å  bli utfordra av Hilde Nødset til å 
skrive om ”Min Salme” var lett å seie 
ja  til. Eg har to songar eg er veldig 
glad i: ”Den fyrste song” og ” Det er 
makt i de foldede hender”.

Eg vaks opp på Hauge i ein trygg og 
god heim ilag med tre brødre, foreldre 
og besteforeldre. ”Den fyrste song” 
som er skreven av Per Sivle, og som 
Lars Søraas har sett tone til, sender 
tankane mine til barndomsheimen og 
livet. Den kjem vel ikkje under kate
gorien salmar, men eg tek den med 
likevel.

Dette er ein song som passar i dei 
fleste hendingar i livet. Med sin ro i 
melodien og varme i orda er den veldig 
fin å avslutte dagen med, før natta tek 
over.

r
Den fyrste song eg høyra fekk, 
var mor sin song ved vogga, 
dei mjuke ord til hjarta gjekk, 
dei kunne gråten stogga.

Dei sulla meg så underleg, 
så stilt og mjukt te sova, 
dei synte meg ein fager veg 
opp frå vår vesle stova.

Den vegen ser eg enno tidt 
når eg får auga kvila, 
der stend ein engel, smiler blidt, 
som berre ei kann smila.

Og når eg sliten trøytnar av 
i strid mot alt som veilar, 
eg høyrer stil frå mor si grav 
den song som all ting heilar.

For 8 år sidan kjøpte eg meg ein cd: 
”Salmar for Gud og hvermann”. På 
cd'en syng Sigvart Dagsland ”Det er 
makt i de foldede hender”. Iver Kleive 
(flygel) har arrangert den og fått med 
Ole Edvard Antonsen på trompet. Dei 
fekk salmen til å løfte seg til endå 
høgare høgder i mitt hjerte.

Salmen ”Det er makt i de foldede 
hender” omfamnar alle menneska, om 
ein er svak eller sterk, liten eller stor, 
gamal eller ung, mørk eller lys. For 
Gud er vi alle like, og han svara på 
bønene våre sjølv om det ikkje alltid er 
så lett å finne svaret. Kjærleiken Gud 
har til alle menneske er å ta lærdom 
av.

Nokon opplever å få livsløpet sitt 
avslutta so altfor tidleg, då er det trygt 
og godt å vite at Gud står og tek imot 
oss, og at vi ein dag skal møtast igjen.

Det er makt i de foldede hender.
I seg seiv er de svake og små.
Men mot allmaktens Gud 
du dem vender.
Han har lovet at svar skal du få.

Det er svar underveis 
engler kommer med bud.
Om det drøyer 
det fram dog skal nå.
For de lovet jo løftenes trofaste Gud. 
Kall på meg og du hjelpen skal få.

Du som ber for ditt barn dine kjære. 
Er i forbønn frå år og til år.
Om du tålmodet8 lekse må lære. 
Himlens bønnesvar en gang du får.

Det er makt i de foldede hender.
Når i frelserens navn du får be.
Og en gang når du livsløpet ender, 
hvert et bønnesvar klart skal du se.

Tekst av Trygve Bjerkreim 
og melodi av Øyvind Tønnesen

Til slutt vil eg nemne ”Fader Vår”. Det 
er ei mektig og vakker bøn som eg 
lærte av min besten og som eg har 
lært vidare til våre bam . Venke 
Knutson med si fantastiske og beha- 
gelige stemme formidlar denne bøna 
med ein flott verdigheit via song.

Ju lie H auge H jelm eset

Min kjære svigerinne, Ina Therese 
Solvang har teke utfordringa til å 
skrive om hennar salme i neste 
nummer av Kyrkjebladet.

DØYPTE
Hyen

25.09. Mathias Nave Rønnekleiv
Fadrar: Ingvild Nave, Sigmund 
Magnus Sunde, Tonje Siren Bjørset, 
Øystein Aa, Ole Bjørn Rønnekleiv, 
Siv Karin Eikenes.

Gimmestad
2.10. Aiden Mikal Sepulveda Honningsvåg

Fadrar: Galaz Gonzalo, Marte 
Havgar, Bård Jøran Honningsvåg, 
Anette Honningsvåg, Terese 
Honningsvåg, Monika Kandal. 

Breim
9.10. Elias Ryssda.

Fadrar: Sarah-Helen Fuglestrand, 
Winnie Strand, Sigurd Strand,
Eirin Løkkebø.

JORDFESTE
Vereide

28.09. Aslaug Eide f. 09.04.1920
Hyen

20.09. Jon Ragnvald Hope f. 12.02.1926
01.10. Arvid Per Sæterlid f. 14.10.1932

Breim
7.10. Bård Hetle f. 06.01.1988

Vikarprest i Gloppen
Stillinga som sokneprest i Breim og 
Gimmestad er ledig, og blir no lyst ut 
på nytt.

Ressurssituasjonen er slik at det 
ikkje er rom for full vikardekning, men 
seniorprest Sigurd Vengen vil frå mid
ten av oktober ta ansvar for det mest 
nødvendige. Han har elles andre opp
gåver som sjukehusprest og sokne
prest i Kjølsdalen, men vil no også 
gjere vikarteneste i Gloppen. Han 
møter som presterepresentant i sokne

Utdeling av 4-årsboka
I. og 2. søndag i advent vert det ut
deling av 4-års boka i kyrkjelydane i 
Gloppen.

Alle 4-åringar, born som er fødd i 
2007, vert med dette inviterte til kyr
kje for å ta imot boka som er ei gåve 
frå kyrkjelyden.

Sjølve utdelinga i kyrkja  
I Gimmestad kyrkjelyd vert boka delt 
ut i gudstenesta som er 27.november 
kl. 11.00 i Gimmestad kyrkje.

I Hyen kyrkjelyd vert utdelinga 
same dagen, men gudstenesta startar 
kl. 16.00.

Breim kyrkjelyd har utdeling 2. søn
dag i advent, som er 4. desember kl.
I I . 00 i Breim kyrkje.

Vereide kyrkjelyd har utdeling av 
boka same søndagen, 4. desember kl. 
11.00 i Vereide kyrkje.

Vi bed foreldra registrere 4-åringen 
sitt namn ved inngongen i kyrkja, då 
får vi skrive namnet til barnet inn i 
boka.

Sam ling i kyrkja før utdelinga  
I tilknyting til utdelinga av 4-årsboka 
ber alle kyrkjelydane inn til samling i

råda i Breim og Gimmestad. Det blir 
ikkje fast kontortid ved prestekontoret 
i Breim, men ein kan bruke det faste 
tlf.nr. for prestekontoret: 57 86 82 20, 
og slik gjere nødvendige avtalar om 
dåp, vigsel osb. Inntil vidare vil det 
også vere råd å bruke e-postadressa til 
soknepresstillinga:

harald.forland©ventelo. net. 
Kyrkjeveija fastset som før tidspunkt 
for gravferd, og ein må difor gjere av
tale med han om det. Den innarbeidde

\

den einskilde kyrlge før gudstenesta 
med utdeling. Då vert det servert bol
lar og saft, vi gjer oss kjend i kyrkja, vi 
øver på songar og får høyre ei fortel- 
ling.

I Gimmestad kyrkje vert denne 
samlinga laurdag 26. november kl. 
14.30-16.00

I Hyen kyrkje vert denne samlinga 
søndag 27. november kl. 14.30-6.00, 
altså i førekant av gudstenesta.

I Breim kyrkje vert samlinga laur
dag 3. desember kl. 14.30-16.00.

I Vereide kyrkje vert denne sam
linga laurdag 3. desember kl. 14.30- 
16.00.

Desse samlingane i kyrkjene er eit 
samarbeid med søndagsskulane og 
bameforeiningane i den einskilde kyr
kjelyd.

Velkomen til kyrkje, ein god stad å 
møtast!

Kyrkj ely dssekretæren

Utdeling av Biblar i Vereide kyrkje 
vert søndag 20. november kl. 11.00.

ordninga med beredskapsvakt er ope
rativ frå kl. 1700-0800 på kvardagar 
og heile laurdag og søndag på telefon 
954 81 798.

Seniorprest Sigurd Vengen har e- 
postadresse:

sigurd. vengen@gmail.com, 
og mobiltlf. 480 96 093.

Kyrlgelydssekretæren 
er tilgjengeleg på mobil 995 48 812

mailto:vengen@gmail.com

KYRKJEBLAD 
FOR GLOPPEN 
PRESTEGJELD

U tg jeve a v sok n erå d a  i V ereide, 
B reim , G im m esta d  og  H yen .

Kjem ut 7 gonger i året 
på Sandane.

Betaling etter ønskje.

R ed a k sjo n en :
Marie Sælensminde Rygg,

Einar Gimmestad,
Anne Berit Selle,

Kåre Holvik,
Jan Arve Strand,

sokneprest Olaf Sigurd Gundersen.

K yrk jeb la d ssek retæ r:
Marie Sælensminde Rygg.

L a y o u t:
Anders Rinde.

K a ssera r:
Inger Ålmenning,

6823 Sandane
Bankgiro 3705.04.71307

V

Diakonim edarbeidar i Gloppen:
Britt Randi Heggheim.
Kontor i Arbeidskyrkja.
Mobil: 90847592 
Mail-adresse: bri-rh@online.no

_________ __________________ )

GLOPPEN PRESTEGJELD

Sokneprest i Gloppen 
Olaf Sigurd Gundersen,
Vereide, 6823 Sandane.
Tlf. 57 86 93 85. Mobil 951 36 059.
Tlf. 57 86 96 93. 
osgunder@online.no 
Prestekontoret er ope heile veka.

Vikarprest:
Seniorprest Sigurd Vengen 
Adresse: Breimsvegen 13,
6823 Sandane
Tlf. 57 86 82 20. Mobil 480 96 093 
e-post: sigurd.vengenb@gmail.com

Kyrkjelydsekretær:
Marie Sælensminde Rygg.
Postboks 272,6821 Sandane 
Kyrkjelydskontoret i Hendenbygget:
Tlf. 57 86 53 17. Fax 57 86 55 04.
Mobiltlf. 995 48 812 
(Heime: 57 86 77 15)
Kontortid: Onsdag 9-14, fredag 9-13, 
men er der ofte elles også.
Kyrkjebladet og kyrkjelydssekretæren 
si mail-adresse: 
marie.rygg@gmail.com

Kyrkjeverje:
Kurt Djupvik
Kontor i Arbeidskyrkja
Tlf. kontor: 57 86 56 16
Mobil: 902 06 828. Fax 57 86 56 47
gkf@iventelo.net

Trusopplærar:
Ingvild Karin Fagerli 
Vereide, 6823 Sandane 
Kontor i Arbeidskyrkja:
Mobil 404 49 525. 
mail-adresse:
gloppenkyrkj a@gmail.com

V______________________ J

C  ^
GLOPPEN PRESTEGJELD 

VEREIDE SOKN
Klokkar: Marie S. Rygg, tlf 57 86 77 15, 
57 86 53 17, Mob. 99 54 88 12 
Formann i soknerådet:
Else Karin Monsen, tlf 997 06 575.
Kantor: Anders Rinde,
tlf 57 86 71 44, mobil 997 20 238.
Vereide kyrkje, tlf 57 86 93 06.
Vikar for kyrkjetenar: Benny Aasen, 
mobil 950 22 917
Gravar: Ivar Hjelle, tlf 57 86 58 59, 
mobil 970 76 668.

BREIM SOKN 
Formann i soknerådet:
Venke Raad Larsen, tlf 994 95 860.
Kantor: Anders Rinde,
tlf 57 86 71 44, mobil 997 20 238.
Kyrkjetenar: Bernt Reed,
mobil 959 72 107.
Gravar/kyrkjegardsarbeidar:
Ivar Hjelle, tlf 57 86 58 59, 
mobil 970 76 668.

GIMMESTAD SOKN 
Formann i soknerådet:
Elfrid Rauset, tlf 476 02 337.
Kantor: Anders Rinde, 
tlf. 57 86 71 44, mobil 997 20 238. 
Kyrkjetenar: Benny Asen, 
mobil 950 22 917.
Kyrkjegardsarbeidar: Ivar Hjelle, 
tlf. 57 86 58 59, mobil 970 76 668.

HYEN SOKN
Organist: Sivert Aa, tlf. 57 86 98 56. 
Kyrkjetenar: Ola Jan Birkeland, 
tlf. 57 86 98 32, mobil 975 91 747 
Formann i soknerådet:
Liv Øygard Solheim,
tlf. 57 86 96 59 /  958 61820.
Gravar/kyrkjegardsarbeidar:
Ivar Hjelle, tlf. 57 86 58 59, 
mobil 970 76 668.

Heimesida finn du på: 
www.gloppen.kyrkja-no___________ ^

mailto:bri-rh@online.no
mailto:osgunder@online.no
mailto:sigurd.vengenb@gmail.com
mailto:marie.rygg@gmail.com
mailto:gkf@iventelo.net
mailto:a@gmail.com
http://www.gloppen.kyrkja-no


INFORMASJON

H9i møtest i kyrkja Lat oss ikkje halde oss borte når kyrkjelyden vår samlast, som 
somme plar gjera, men lat oss setja m ot i kvarandre.» (Hebr. 10)

06.11 Helgemesse
Matt.5,1-12

kl. 11.00 BREIM 
kl. 11.00 HYEN 
kl. 20.00 GIMMESTAD 
kl. 20.00 VEREIDE

Høgmesse. Sigurd Vengen. Nattverd. Kyrkjekaffi.
Høgmesse. Olaf Sig. Gundersen. Nattverd.
Gudsteneste. Sigurd Vengen. Nattverd.
Gudsteneste. Olaf Sig. Gundersen. Nattverd. Vereide kyrkjekor.

13.11 22.s.e.pinse 
2.Mos.3,11-15

kl. 11.00 SANDANE Søndagssamling. Søndagsskule.

18.11 Fredag kl. 16.00 Gl.oms.senter Gudsteneste. Olaf Sig. Gundersen. Nattverd.
20.11 Siste s.i ky.året 

Matt.25,31-46
kl. 10.30 VEREIDE 
kl. 11.00 VEREIDE

kl. 11.00 BREIM

kl. 18.00 VEREIDE

Lovsongstund.
Familiegudsteneste. Olaf Sig. Gundersen. Offer: Kyrkjelydsarbeidet. 
Utdeling av biblar til 6.klasse.
Høgmesse. Rolf Skancke Eikum. Nattverd.
Offer: KFUK-KFUM, Sogn og Fjordane.
Konsert. Mozart: Reqviem. Førde kammerkor.

27.11 l.s.i advent 
Luk.4,16-22a

kl. 11.00 GIMMESTAD 

kl. 16.00 HYEN

Familiegudsteneste. Olaf Sig. Gundersen. Song av Sandane Soul Children. 
Utdeling av 4-årsboka. Offer: Kyrkjelydsarbeidet.
Familiegudsteneste. Sigurd Vengen. Utdeling av 4-årsboka. Offer: Kirkens

30.11 Onsdag kl. 20.00 SANDANE Opa kyrkje for stille og bøn. Orgelmusikk og kveldsbøn frå kl. 20.30
01.12. Torsdag kl. 19.00 GIMMESTAD Adventskonsert.
02.12 Fredag kl. 19.00 VEREIDE Konsert. Musikklina. Firda vgs.
04.12 2.s.i advent 

Luk. 12,35-40
kl. 11.00 VEREIDE

kl. 11.00 BREIM 

kl. 20.00 GIMMESTAD

Familiegudsteneste. Olaf Sig. Gundersen. Offer: Søndagsskulekrinsen. 
Utdeling av 4-årsboka. Sandane bamegospel.
Familiegudsteneste. Sigurd Vengen. Offer: Kyrkjelydsarbeidet.
Utdeling av 4-årsboka.
Lysmesse. Olaf Sig. Gundersen. Konfirmantar deltek. Offer: Nesholmen

11.12 3.s.i advent 
M att.ll, 11-19

kl. 11.00 SANDANE 

kl. 16.00 HYEN

Høgmesse. Olaf Sig. Gundersen. Vereide kyrkjekor. Offer: KRIK 
Søndagsskule m. juleavslutning.
Lysmesse. Olaf Sig. Gundersen. Offer: Kyrkjelydsarbeidet. 
Konfirmantar og elevar deltek.

18.12 4.s.i advent 
Joh.3,26-30

kl. 11.00 HESTENESØYRA 
kl. 16.00 HYEN

kl.20.00 BREIM

l Gudsteneste. Asbjørn Gjengedal. Offer: KFUK/KFUM, Fj.krins. 
Vi syng jula inn. Andakt v. Jan Magne Moi.
Song ved elevar, mannskor mm. Offer: Proqjekt i Nepal. 
Julekonsert. Asbjørn Gjengedal.

19.12 Måndag. kl. 20.00 VEREIDE Julekonsert. Olaf Sig. Gundersen.


